
PEDAGOGIKA 

UO‘K: 371 

KLASTERLI YONDASHUV ASOSIDA TALABALAR JAMOASIDA HAMKORLIK MADANIYATINI 

RIVOJLANTIRISHNING NAZARIY ASOSLARI 
 

Azimova Ziyoda Ergashevna 
Andijon davlat pedagogika instituti 

Otaboyeva Zulfiya G‘ofurovna 
Andijon qishloq xo‘jaligi va agrotexnologiyalar instituti 

 

 
Annotatsiya.  
Ushbu maqola talabalar jamoasida hamkorlik madaniyatini tarkib toptirish vositasi sifatida klasterli 
yondashuv asosida hamkorlik imkoniyatlarini o‘rganish orqali ta’lim tizimida talabalararo 
hamkorlik madaniyatini shakllantirishning nazariy va amaliy o‘ziga xos texnologik jihatlari haqida 
mulohazalar yuritilgan. 

Kalit so‘zlar:  
kompetensiya, hamkorlik, professional, kompleks, yondashuv, kompaniya. 

  

 Аннотация.  
В данной статье рассматриваются теоретические и практические специфические 
технологические аспекты формирования культуры сотрудничества между студентами в 
системе образования на примере возможностей сотрудничества, основанных на кластерном 
подходе, как средства создания культуры сотрудничества в студенческом сообществе. 

Ключевые слова:  
компетентность, сотрудничество, профессионализм, комплексный подход, компания. 

  

 Abstract.  
This article discusses the theoretical and practical specific technological aspects of the formation of 
a culture of cooperation between students in the education system using the example of cooperation 
opportunities based on the cluster approach as a means of creating a culture of cooperation in the 
student community. 

Keywords:  
Key words: competence, cooperation, professionalism, integrated approach, company. 

 
Talabalar jamoasida hamkorlik madaniyatini rivojlantirishda ishonch, tartiblilik, faollik, 

muloyimlik, intizomlilik, mas’uliyatlilik, mustaqillik, kamtarlik, mulohazalilik, mehnatsevarlik, 

halollik kabi shaxslik sifatlari o‘z-o‘zining ijobiy shaxsiy sifatlarini baholash, hamkorlik 

masofasi shkalasi, o‘z-o‘zini tahlil qilish xaritasi kabi maxsus metodikalar yordamida amalga 

oshirishga hizmat qiladi. 

Talabalar jamoasida hamkorlik madaniyatini rivojlantirishda halollik vaksinasi eng 

muhim xususiyatlardan biri hisoblanadi. Shu bilan birga klasterli yondashuv ham o‘ziga xos 

omila sifatida hizmat qiladi. Tadqiqot davomida nazariy izlanishlar olib borgan vaqtda biz 

“klasterli yondashuv” tushunchasini bugungi kundagi zamonaviy pedagogikada kamdan-kam 

tadqiq etilayotganini guvohi bo‘ldik. Shunday ekan, talabalarning o‘zaro munosabati va 

ularning o‘zaro ta’sir etishi muammosi, zamonaviy tadqiqotchilarning ilmiy izlanishlari aks 

ettirilgan ishlarda keng ko‘lamda qo‘llaniladigan klasterli yondashuv ta’lim samaradorligini 

hamda talabalararo hamkorlik madaniyatini shakllanishiga salmoqli hissa qo‘shuvchi vosita 

sifatida qaralishi lozim degan fikrdamiz.  

Zamonaviy pedagogikada klasterli yondashuvning o‘rni alohida tahsinga sazovor 

chunki, mazkur yondashuv turfa xil yo‘nalishlardagi fanlarning umumiylikdadagi faoliyati 

samaradorligini oshirishning zamonaviy usullaridan biri hisoblanib hamda zamonaviy 

talabalararo hamkorlik madaniyatini vujudga kelishining nazariy va metodik jihatdan o‘zagi 

sifatida e’tirof etilishi lozim. Shuni alohida ta’kidlash lozimki, mazkur yondashuvning o‘ziga 

xosligi talabalarning samimiy raqobatbardoshligini oshirishda ta’lim tizimiga o‘zaro ijobiy 

munosabat, ilmiy, ma’naviy-ma’rifiy, kasbiy faoliyat yuzasidan ko‘prik vazifasini o‘taydi deb 

ishonch bilan aytish mumkin.  

Pedagogika fanidan izohli lug’atda “Klaster” (Tarmoqlar) metodi — o‘quvchilarni 

mantiqiy fikrlashga, umumiy fikr doirasini kengaytirishga, atamalar, tushunchalar va 

voqealarning bir-biri bilan bog’liqligini anglab olishga o‘rgatuvchi metod hisoblanadi. Bu 

metoddan asosan darsning yakuniy qismida yoki bob yuzasidan takrorlash o‘tkazilganda, 

umuman, avval egallagan bilimlarini takrorlash va mustahkamlash maqsadida foydalanish 

mumkin” degan ta’rif keltirilgan [1]. 

Pedagog olim D.Ro‘ziyevaning “Interfaol metodlar: moxiyati va qo‘llanilishi” nomli 

metodik qo‘llanmasida “Klaster” (g’uncha, to‘plam, bog’lam) metodi puxta o‘ylangan strategiya 

bo‘lib, uni o‘quvchi (talaba)lar bilan yakka tartibda, guruh asosida tashkil etiladigan 

mashg’ulotlarda qo‘llash mumkin. Klasterlar ilgari surilgan g’oyalarni umumlashtirish va ular 

o‘rtasidagi aloqalarni topish imkoniyatini yaratadi” -deya ta’riflaydi [2].   

Akademik R.Djurayev umumiy tahriri ostida tuzilgan “Pedagogikadan atamalar 

lug’ati”da «Klaster» (tarmoqlar) metodi – 1) o‘quvchilarni mantiqiy fikrlash, umumiy fikr 

doirasini kengaytirish, atamalar, tushunchalar va voqealarning bir-biri bilan bog’liqligini 

anglab olishga o‘rgatuvchi metod. 2) klaster (g’uncha, bog’lam) metodi pedagogik, didaktik 

strategiyaning muayyan shakli bo‘lib, tahsil oluvchilarga ixtiyoriy muammo (mavzu)lar 

xususida erkin, ochiq o‘ylash va shaxsiy fikrlarni bemalol bayon etish uchun sharoit yaratishga 

yordam beradigan usuldir ” -deb izohlanadi [3]. 

“Moliyaviy-iqtisodiy tayanch so‘zlarga qiyosiy izohli lug’at”da esa, “Klaster yondashuv” 

- bu yangi boshqaruv tizimi bo‘lib, alohida tarmoq yoki hududning raqobatbardoshligini 

oshirishga qaratilgan davlatning ustuvor siyosati hisoblanadi” [ 4] deb ta’riflanadi.  

Klaster yondashuvning nazariy asoslari XIX asr oxirlarida A.Marshall qarashlarida aks 

etgan. Qolaversa, klaster tushunchasi 1980-yillarda Garvard universiteti professori 

M.Porterning qarashlarida ham o‘rin olgan [5]. 

I.Ignatova o‘quv klasteri umumiy strategik maqsadga erishish uchun 

muvofiqlashtirilgan bo‘linmalar yig’indisi ekanligini ta’kidlaydi: “Klasterda barcha 

ishtirokchilar bir-birini qo‘llab-quvvatlaydi. Yaqinlik, ichki aloqalar, doimiy shaxsiy 

aloqalarning mavjudligi va umumiy o‘zaro ta’sir klasterlar ichida muloqot va bilimlarni 

uzatishni osonlashtiradi”. Shamovaning fikricha, “Klaster raqobatdosh ustunlikka erishish 

yo‘lida manfaatdor tomonlarning sa’y-harakatlarini birlashtirishning tashkiliy shaklidir. 

Ta’limni rivojlantirishga klaster yondashuvini amalga oshirish, olimning fikricha, barqaror 

hamkorlikni rivojlantirish asosida pastdan amalga oshiriladigan muammo ustida ishlash 

jarayonida klaster sub’yektlarining o‘zaro va o‘z-o‘zini rivojlantirishini nazarda tutadi. bu 

alohida ishtirokchilarning ham, umuman klasterning ham o‘ziga xos afzalliklarini oshiradi” [6]. 

Oliy ta’lim tizimining talabalar jamoasida ta’lim klasterlarini ishlab chiqish yuzasidan 

treninglarni tashkil etish va amalga oshirishda biz uchun ta’limni yanada rivojlantirish 

konsepsiyasi muallifi AQShlik olim Jozef Renzullining quyidagi fikri asos bo‘la oladi. Olim 

AQShning ko‘plab oliy ta’lim muassasalari asosida talabalarni samarali faoliyatga kirishish 

imkoniyatini tadqiq etib, nazariy jihatdan asoslab bergan va amaliy faoliyatda sinovdan 

o‘tkazgan. Klaster tushunchasini “Maqsadli auditoriya uchun muhim bo‘lgan mahsulot yoki 

xizmatni yaratish uchun maxsus tashkil etilgan laboratoriyalar o‘quv guruhlari ijodiy 

ustaxonalarining amaliyotga yo‘naltirilgan faoliyati.” [6. 336-b.] -deya izohlaydi.  

D.Renzulli klaster faoliyatini tashkil etish va uni amalga oshirishda uzluksiz ta’limning 

barcha bosqichlarini uzviyligini aniqlashda deduktiv yoki didaktik yondoshuvlardan to ikkinchi 

tomondan esa, induktiv yoki konstruktiv yondoshuvlargacha davom etishini ta’kidlaydi. Ta’lim 

jarayonida o‘qitish modellari yuqori darajada muhim ahamiyatga ega xisoblanadi. Doimiy bir 

xillikdagi o‘quv dasturi ham asosiy yondashuvni, ham uzluksizlikning ikki tomonlarini hamda 

ular o‘rtasidagi yakdil nazariyalarni umumlashtirgan maqsadga yo‘naltirilgan ta’limni nazarda 

tutishi lozim.  

2.1-jadval. 
Ta’limning deduktiv va induktiv modellarining komparativ tavsifi: 

Ta’limning deduktiv modeli Ta’limning induktiv modeli 

Oliy ta’lim muassasalari uchun o‘quv 

adabiyoti uchun o‘quv dasturi va DTS ishlab 

chiquvchilarning yondashuvidan kelib chiqib, 

muhim deb hisoblangan bilim, ko‘nikma va 

malakalarni o‘zlashtirish maqsadi tashqi ta’sir 

natijasi hisoblanadi: uning ahamiyati, 

mustahkamligi va kelgusida nazariy va amaliy 

foydalanish uchun samaradaorligi, juda ham 

kichik bo‘lib, ma’lumotlarni yodlash talaba 

uchun uning ma’nosini individuallashtiruvchi 

tashqi vaziyatlarda yuzaga keladi.  

Axborot mazmuni, jarayon ko‘nikma va 

malakalarini bilish, amalga oshirish 

zaruriyati talablariga asoslanib, har doim 

mahsulot yoki xizmatlar ishlab chiqarishga 

yo‘naltirilgan va ma’lum bir guruh 

ishtirokchilarining ehtiyojlarini qondirishni 

amalga oshirishdagi ijodiy faoliyat orqali 

tadqiqot olib borish,  bilim,ko‘nikma va 

malakalarni o‘zlashtirish jarayoni.  

Talabaning roli haqida cheklangan 

tushunchaga asoslangan holda qiziqishlar, 

o‘rganish uslublaridagi o‘zgarishlarga 

adaptatsiya qiyin kechadi. Talaba bu - 

Talabalarning ehtiyojlaridan kelib chiqqan 

holda, kasbiy faoliyatida emas, balki aynan 

hozirgi vaqtda mavjud bo‘lgan dolzarb 

tadqiqotchi emas, bor yo‘g’i vazifani 

bajarayotgan o‘rganuvchi shaxsdir.  

mavzu yoki muammoni 

individuallashtirishni tashkil etish.  

Sinf-dars tizimi (sinflarda, bir-biridan 

ajratilgan fanlarni, mavzularni o‘qitishda 

amalga oshiriladigan dars jadvali, avvaldan 

belgilab qo‘yilgan ma’lumotlar, o‘tkiziladigan 

nazorat ishlar, testlar, mustaqil ishlar 

bosqichdan bosqichga o‘tish uchun 

taraqqiyotni baholash tizimi. 

OTM sharoitidan tashqari ta’lim 

muassasalari, teatrlar, muzeylar, kino 

studiyalar, biznes ofislari, xizmat ko‘rsatish 

agentliklari va ishlab chiqarish xizmatlarini 

sahnalashtirish kabi darsdan tashqari 

tadbirlarni tahlil qilish.  

 
Nazariy izlanishlar jarayonida dunyo mamlakatlarining ijtimoiy-iqtisodiy rivojlanishida 

raqobatbardoshligiga zamin yaratuvchi usul sifatida klasterlash g‘oyasi uzoq yillar davomida 

dunyodagi deyarli barcha mamlakatlarida amaliy ahamiyat kasb etishini alohida ta’kidlash 

lozim.  

